
ԱՂՁՆԻՔԸ ԽԵԹԱԿԱՆ ԵՎ ԱՍՈՐԵՍՏԱեՅԱՆ 
ՊԵՏՈՒԹՅՈՒՆՆԵՐԻ ՆՎԱՃՈՂԱԿԱՆ ՕՐԱԳՐԵՐՈՒՄ 

(Ք. ա. 14-9-րդ դդ.) 

Մեծ Հայքի 15 աշխարհներից Աղձնիքը հնագույն ժամանակ-
ներից նշանավոր էր երկրի պաշտպանական համակարգում: Աղձ-
նիքն իր զբաղեցրած դիրքով բնական պատնեշ լինելով Հայկական 
լեռնաշխարհի հարավ-արևմտյան մասում՛ իր պաշտպանական ամ-
րություններով կարևոր դեր էր կատարում Հայաստանի թե' սահման-
ների պաշտպանության թե՛ հարավ-արևմուտքից մտնող ճանա-
պարհների վերահսկման գործում: Աղձնիք նահանգի հարավային 
եզրագծով պետական սահմանն անցնում էր Արևմտյան Տիգրիսով: 
Աղձնիքի արևմուտքում՛ Ծոփք, հյուսիսում՛ Տուրուբերան, իսկ 
արևելքում՝ Մոկք աշխարհներն էին: 

Խեթական, ասուրաբաբելական և Վանի թագավորության սե-
պագիր արձանագրություններում Աղձնիքը հիշատակվում է Ալշե, Ալ-
սե, Ալզինի ւսնվանաձևերով: 

Վանի թագավորության արձանագրություններում հանդիպող 
alzini, alzina բառերը որոշ գիտնականների ենթադրությամբ նշանա-
կում է ժայռում: Հայկական Տավրոսի բարդ լեռնագրությունը հնա-
րավոր է, որ Ալզինի անվան ծագման պատճառ է եղել, քանզի Հայ-
կական լեռնաշխարհում հ ա ճ ա խ են հանդիպում աշխարհագրական 
պայմաններին համապատասխանո ղ տեղաննուներ (օրինակ՛ Բյու-
րակն, Ջրվեժ, Կղեսուրք և այլն): Խոսելով Աղձնիքի մասին՝ 
Հ. Հյուբշմանը նշել է, որ այն միանշանակ նույնանում է հին Նաիր-
յան Ալզիի հետ և այն ոչ թե ժողովրդի, այլ «հին բնիկ երկրանուն է»2: 
Ըստ Ն. Հարությունյանի, Հայկական լեռնաշխարհի տարածքում 
շատ տեղանուններ, որոնք հիշատակվում են սեպագիր արձա-
նագրություններում, հարմարեցվել են վանկագիր սեպագրի կւսնոն-

1 Н. В. Арутюнян, Корпус урартских клинообразных надписей, Ер., 2001, с. 434. 
Меликишвили Г. А., Урартские клинообразные надписи, Вестник древней 
истории, 1971, N 4 , с. 268-267. 
2 <. Հիւբշմւսն, Հին հայօց տեղւոյ անունները, թարգմանեց Պիլեզիկճեան Հ.Բ., 
Վիեննա, 1907, էջ 73: 

ներին՝ հին հայկական Աղձնիքը դարձնելով Ալսե, Ալզինի, Տայքը՝ Դւս-
յաենի, Դիաուխի, Տմորիքը՝ Տումուրրու և այլն : 

Ըստ խեթական ծիսական բնույթ ունեցող մի արձանագրութ-
յան (Ք.ա. 13-րդ դ.)՝, հարևան երկրների աստվածները հրավիրվում 
են Խաթթհ, նշված երկրների շարքում կան թե' Ալշեն, թե' Ալասիան 
(Կիպրոս): 

Մինչև հնագույն Խաթուսաս կոչվող վայրից խեթական սեպա-
գիր արձանագրությունների հայտնաբերումը, Ալշեն երբեմն նույ-
նացվել է Ալասիայի հետ: Նույն կարծիքն է հայտնել նաև Բ. Տու-
րաևը՝ Ալշեի թագավորի ե գիպտական փարավոն Ամենհոտեպ IV-ին 
(Ք.ա. 1419-1400 թթ.) հղած նամակի կապակցությամբ3: Բ. Տուրաևը 
նշում է նաև Ալշեի թագավորի՝ փարավոնին հղած խնդրագրի մա-
սին, որտեղ Ալշեի թագավորը հայտնում էր, որ Եգիպտոսում գտնվող 
իր մահացած հպատակի ունեցվածքն Ալշեի դեսպանի հետ վերա-
դարձնի, քա ն ի որ այստեղ նա ընտանիք ուներ4: Դեսպանի ներկա-
յությունն Եգիպտոսում վկայում է, որ երկու երկրների առևտրա-
տնտեսական կապը դրված էր ավելի ամուր հիմքի վրա: Ա. Խա-
չատրյանի կարծիքով Տուրաևի բերած բոլոր փաստերն Ալասիայի 
մասին, բացառությամբ ծովային հաղորդակցությանը վերաբերվող 
մասից, պ ե տ ք Է վերաբերեին Ալշեին5: Ուստի, Ալշեի նույնացումն 
Ալասիայի հետ հակասում է պ ա տ մ ա կ ա ն իրադարձությունների իրա-
կան պատկերին: 

Աշխարհագրական բարենպաստ դիրքի հետ մեկտեղ, Աղձնի-
ք ի ռազմավարական նշանակությունը կարևորվում Էր նաև պղնձի և 
երկաթի հանքերով հարուստ լինելու հանգամանքով : Աղձնիքում 
հնագույն շրջանի հանքագործության մասին տեղեկություններ են 
պահպանվե լ սեպագիր արձանագրություններում, որոնցում Ալշեն 
հիշատակվում Է որպես «մետաղների երկիր», ինչը նաև հուշում Է 
Աղձնիքում զինագործության զարգացման մասին: 

Ուշագրավ Է այն փաստը , որ որոշ գիտնականների կարծիքով 
պղինձն ու երկաթը հայտնաբերվել են Հայաստանում, և հենց ւսյս-

1Ն. Հարությունյան, Հին հայկական տեղանուններն ու ցեղանունները սեպագիր 
աղբյուրներում և նրանց պ ա տ մ ա կ ա ն արմատները , Մերձավոր և Միջին Արևե-
լքի երկրներ և ժողովուրդներ, Ե „ 2000, հ. XX, Էջ 176: 

Ա. Քո պան, Անի-Կամախը խեթական դարաշրջանում, Պատմա-Բանասիրա-
կան Հանդես, 2002, N 3, Էջ 231: 
I Б. А. Тураев, История Древнего Востока, М.-Л., 1935, с. 313. 

Նույն տեղում, с. 314. 
5 Ա. Խաչատր յան , Միտանի-խարրի ժողովուրդը, Տեղեկագիր ՀԽՍՀ գիտության 
և արվեստի ինստիտուտ, Ե „ 1926, Էջ 140: 

տեղ էլ Ք.ա. 20-րդ դարից առաջ ծնունդ է առել երկաթի արդյունաբե-
րությունը1: 1963 թ. ամերիկացի հնագետ Ռ. Բրեյդվուդի ղեկավա-
րությամբ Հայկական լեռնաշխարհում Հայոց Աղձնիք նահանգի Ան-
գեղ Տուն գավառի (վաղ նեոլիթյան հնագույն բնակավայրերից մե-
կի) Արղանայի (Էրգանի) պեղումների ժամանակ հայտնաբերվել են 
պղնձե հելուններ, ասեղներ և պղնձի ձուլակտորներ2: 

Ալշեի թագավորն անդրադառնում Է պղնձի արտադրությանը 
և, դատելով նրա նամակից, երևում է, որ Ալշեի թագավորն այդքան 
Էլ գոհ չէր այդ տ ա ր վ ա պղնձի հանքերից ստացված հումքի չափից. 
«Այժմ՝ իմ տեր-եղբայր, իբրև նվեր ուղարկում եմ 500 տաղանդ 
պղինձ... Թեպետ այս շատ քիչ է, բայց թող ք ո սիրտը չվրդովվի, 
որովհետև եերգալի (անդրաշխարհի և ժ ա ն տ ա խ տ ի աստվածը) 
ձեռքն իմ երկրում սպանեց բոլոր աշխատավորներին , և այս պատ -
ճառով էլ պղինձ չի կարող հանվել»3: 

Ալզիի մ ետաղով հարուստ լինելու մասին են վկայում ասու-
րական արձանագրությունները: Ասորեստանի թագավոր Աշուրնա-
սիրապալ 11-ն (Ք.ա. 884-859 թթ.) իր տարեգրության մեջ նշում է 
Բիտ-Զամանիի (Ամիդ, այժմ Դիարբեքիր) կառավարիչ Ամմիպալայի 
(Ամմաբալի, Ամմեբալա) պալատից վերցրած ավարի մասին, որում 
ո ւ շագրավ են հատկապես արծաթի, ոսկու, պղնձի, բրոնզի և երկա-
թի կշռաչափերը. « 2 տ ա ղ ա ն դ արծաթ, 2 տ ա ղ ա ն դ ոսկի, 100 տա-
ղանդ պղինձ, 100 տ ա ղ ա ն դ բրոնզ, 300 տ ա ղ ա ն դ երկաթ, 100 բրոն-
զե սպասք , 300 բրոնզե գավաթ...»4: 

Աղձնիքի երկաթի մասին նշվում է նաև հայ պատմագրութ յան 
մեջ: Փավստոս Բուզանդը հիշատակում է Աղձնիքի հարևանությամբ՝ 
Վասպուրական աշխարհի Ռշտունիք գավառում գտն վ ո ղ մետաղա-
հանքերի մասին «Գայր հասաներ ի լեառն ե ր կաթահատացն և կա-
պարահատացն.. .»5 : Աղձնիքի երկաթահանքերից մեկն էլ, ինչպես 
վերը նշվեց, գտնվում էր Անգեղ Տուն գավառում (այժմյան Արղանա 
Մաղեն)6: 

1 և. Ադոնց, Հա յաստանի պատմություն, Ե., 1972, էջ 17: 
2 Е. Черных, Первый металл планеты, Наука и жизнь, 1998, N 7, с. 33. 
3 U. Խաչատր յան , նշվ. աշխ., էջ 140: 20-րդ դարի սկզբիս Արղանայի (այժմ 
Մադեն) հանքերից հանվում էր տարեկան 3000 տ պղինձ: 

И. М. Дьяконов, Ассиро-вавилонские источники по истории Урарту, Вестник 
древней истории, 1951, N 2, с. 292. 

Փաւստոսի Բիւզանդացտյ,Պատմութիւն հայոց, Ե., 1987, էջ 40: 
6Ըստ Լ. Գոլովլևայի՝ Անգեղ Տան պղնձահւսնքերը ոչ միշտ են պատկանե լ Ալզիի 
թագավորությանը, այն մերթ եղել է Իշուվայի, մերթ՝ Ալզիի սեփականությունը, 
երբ նրանցից մեկը համեմատաբար հզորացել ու տիրացե լ է իրենց սահմւս-

Ռազմավարական կարևոր դիրք ունենալու հետևանքով Ալ-
զին տարբեր ժամանակներում տարածաշրջանում առաջացած այն-
պիսի հզոր պետական կազմավորումների ուշադրության կենտրո-
նում էր, ինչպիսիք էին Խաթին, Միտանին և Ասորեստանը: 

Լ. Գոլովլևան անդրադառնալով Ալզիի հարևան երկրներին 
(հարավում՝ Միտանին, արևմուտքում՝ Իսուվան (օոփք) , իսկ հյուսի-
սում՝ Հայասա-Ազզին)' նշում է, որ վերջիններիս և Ալզիի միջև եղած 
բարիդրացիական հարաբերությունների մասին հնարավոր չէ խո-
սել, քան զ ի սեպագիր արձանագրություններում բացակայում են 
նշված երկրների միջև եղած հարաբերությունների մասին վկայութ-
յունները, ինչն, ըստ նրա, բացատրվում է նրանով, որ նրանց միջև 
հարաբերությունները հնարավոր է, որ լարված էին1: 

Խեթերի համար Տիգրիսի վերին շրջաններն իրենցից ներկա-
յացնում էին թե' պաշտպանութ յան, թե՛ հարձակման համար կար-
ևոր հենակետ՝ հյուսիսային և կենտրոնական Միջագետքի նկատ-
մամբ: Իսկ Միտանիի և Ասորեստանի համար այդ շրջանները բանա-
լի էին Հայկական լեռնաշխարհի կենտրոն թափանցելու և Եփրատի 
վերին հոսանք շարժվելու համար, ինչը ճանապարհ կբացեր դեպի 
Փոքր Ասիայի արևելյան և հյուսիսային՝ Աև ծովի ափամերձ շրջան-
ների ուղղությամբ2: 

Ք.ա. 14-րդ դարում խեթական թագավոր Սուպպիլուլիումաս I-
ինը (Ք.ա. 1380-1340 թթ.) ա ր շավան ք է սկսում Միտանի պետության 
դեմ: Առաջին արշավանքի ժամանակ ունենալով մեծ կորուստներ ՛ 
Սուպպիլուլիումասն ստիպված էր փոխել արշավանքի երթուղին, 
քանի որ Միտանիի թագավոր Տուշրատան իր ուժերը կենտրոնաց-
րել էր հյուսիսային Ասորիքում (Սիրիա), և Աուպպիլուլիումասը 
ստիպված էր անցնել Հա յկական լեռնաշխարհի արևմտյան շրջան-
ներով3: Նա իրեն էր ենթարկել Իշուվան (օոփք) , իսկ հասնելով Ալսի 

նագլխին գտնվող այդ շրջանին (Л. М. Голоалева, Царство Алзи во второй 
половине II тыс. до н. э., Древний Восток, 1978, N 3, Тз 73): Հետագայում նման 
դ եպք պատահե լ t մոտ մ.թ.ա. 160 թ., երբ օ ո փ ք ի Արկաթիոս թագավորն այս 
գավառը միացրեց իր թագավորությանը՝ այն վերանվանվելով Արկաթիակերտ և 
դարձնելով իր թագավորության կենտրոնը (U.S. Երեմյան, Հա յաստանը ըստ 
Աշխարհացույցի, Ե., 1963, էջ 35): 
1 Л. М. Головлева, указ. соч., с. 76. 
2 Նույն տեղում, с. 72. 
3 О. Герни, Хетты, М.,1971, с. 12. 

(Աղձնիք)՝ դաշինք էր կնքել վերջինիս կւսռավարհչ Անտարատլիի 
հետ և նրան հանձնել Կուտմւսր (Քղիմար1) ամրոցը : 

Ակնհայտ էր, որ Աղձնիքն իրենից նշանակալից ուժ էր ներկա-
յացնում և ռազմավարական մեծ նշանակություն ուներ, հակառակ 
դեպքում Սուպպիլուլիումաս 1-ը մյուս շրջանների օրինակով, Աղձնի-
ք ը նույնպես կհպատակեցներ, այլ ոչ թե դաշինք կկնքեր վերջինիս 
հետ: Շատ հավանական է, որ Աղձնիքն աջակցություն է ցույց տվել 
խեթերին՝ Միտանիի դեմ պատերազմում : Խեթական զորքը հնարա-
վորություն էր ստացել ա ն վտան գ անցնել Աղձնիքի տարածքով ՝ Մի-
տանիի դեմ արշավելիս: Նման աջակցությունն անվարձահատու յց 
չէր մնացել: Խեթական մեկ այլ արձանագրությունում խոսվում է այն 
մասին, որ «Միտանին այլևս գոյություն չունի, Աշուրհ և Ալշիի բնա-
կիչներն այն բաժան-բաժան են արել միմյանց միջև»1 Այսինքն հաղ-
թանակի պտուղներից օգտվե լ է նաև Ալսին (Աղձնիքը), ինչը բՕռրոշ 
է պատերազմո ւմ հաղթող պետությանն աջակցություն ցույց տվող 
կողմին: Տրամաբանական է. Ալսին նույնպես իր շահն էր հետապըն-
դում պատերազմում : 

Խեթական պետության և Ալշեի հարաբերությունները հետա-
գայում նույնպես շարունակում են մնալ խաղաղ , բարիդրացիական 
պայմաններում, ավելին, եղել են դեպքեր, երբ Ալզիի թագավորը 
մ իաժամանակ նստել է նաև Միտանիի գահին 4: 

Այսպիսով՝ Հա յկական լեռնաշխարհի արևմտյան և հարավ-
արևմտյան շրջաններում գտնվող համեմատաբար փո ք ր թագավո-
րությունները Ք.ա. 14-13-րդ դդ. խեթական թագավորութ յան հետ 
դաշնակից, այլ ոչ թե ն վաճված երկրներ էին: Սակայն դա երկար չի 

1 Կուտմւսրը Մեծ Հայքի Աղձնիք նահանգի Քդիմարն Է (В. Хачатрян, Восточные 
провинции Хеттской империи (вопросы топонимики), Ер., 1971, с. 114): 
2 Կուտմարն Ալսիին հանձնելու մասին ԼԳոլովլևան նշել Է, որ վերջնականապես 
պ ա ր զ չէ, թե ում էր այն պատկանում ՝ Ալզիին թե Իշուվային (որոշ գիտնա-
կանների մոտ նշված Է, որ Կուտմւսրը պատկանե լ Է Ալզիին (В. Хачатрян, указ. 
соч., с. 114; Н. Арутюнян, Топонимика Урарту, Ер. 1985, с. 124): Այնուամենայ-
նիվ ակնհայտ է՝ խ ե թ ա կ ա ն թագավորն ա յդպիսի քայ լ կատարե լ էր դիվանագի -
տ ա կ ա ն նպատակներով , ցանկանալով ստանա լ Ալզիի թագավորի աջակցու-
թյունը՝ խեթական զորքը դեպի Միտանի շարժվելու համար, ք ա ն ի որ այն պ ե տ ք 
է անցներ Ալզիի տ ա ր ա ծ ք ո վ (խ. Головлева, նշվ. աշխ., Էջ 73): ն ման օ ր ի նակ 
կարծի ք Էր հայտնել Ի. Դյակոնովը' նշելով, որ Կուտմարի հանձնումը բացեց 
խեթերի ճանապարհը դեպի Միտանի (Дьяконов И. М., Предыстория 
армянского народа (История Армянского нагорья с 1500 по 500 г. до н. »., 
Хурриты, лувийцы, протоармяне), Ер., 1968, с. 94): 
3 Дьяконов И. М., Предыстория ..., с. 94. 
4 Նույն տեղում, с. 97. 

շարունակվել, քա ն ի որ խեթական թագավորությունն աստիճանա-
բար սկսել է թուլանալ և շուտով որպես պետություն դադարել է գո-
յություն ունենալ: 

Ի տարբերություն խեթերի, որոնք քիչ թե շատ խ ա ղ ա ղ հւսրա-
բերություների մեջ էին Ալշեի հետ, նոր հզորացող Ասորեստանն իր 
նվաճողական քաղաքականո ւթ յան ծրագրերից չէր հանում Ալզիին: 
Դա պ ա տ ճ ա ռ էր դարձել Ասորեստանի հաճախակի հարձակումնե-
րի՝ Ալզիի և նրա հարևան շրջանների վրա: 

Այս ժամանակաշրջանում Աղձնիքն սկսում է հիշատակվել 
Ասորեստանի թագավորների արձանագրություններում, որոնցում, ի 
տարբերություն խեթական արձանագրությունների, այն ավելի շատ 
նշվում է որպես թշնամի պետություն, որի վրա տարբեր ժամանակ-
ներում հարձակումներ էր գործել Ասորեստանը: 

Թուկուլտի Նինուրտայի (Ք. ա . 1260-1230 թթ.) աք քադերեն 
արձանագրության մեջ Աղձնիքը մի շար ք տարածքների հետ, որոն-
ցից թագավորը հարկեր էր գանձում, նշվում է որպես նվաճված 
երկրամաս1: Ասուրական զորքերը նվաճում և ավերում են էխլի-
Թեշուբի՝ Ալզիի թագավորի տիրապետութ յան տակ գտնվող չորս 
քաղաքներ , որոնց բնակիչները գերեվարվել Էին Աշշուր, իսկ Ալզիի 
թագավորն իր ընտանիքի և մի ք ա ն ի հավատարի մ մարդկանց 
հետ ստիպված փախո ւ ստի Էր դիմել: Ալզին մի շարք երկրների 
(Պուրուլումզի, Ամառանի, Թեբուրզի) հետ ներառվել Էր Ասորեստա-
նի սահմանների մեջ : 

Թուկուլտի Նինուրտայի սպանությունից հետո Ասորեստանի 
դիրքերը հյուսիսային շրջաններում սկսում են թուլանալ, ինչից 
օգտվելով՝ Ալզին հրաժարվում Է հարկեր վճարել Ասորեստանին: 
Նախկին դիրքը վերականգնելու համար՝ Ասորեստանի զորքերը 
կրկին հյուսիս Էին շարժվել Թիգլաթպալասար 1-ինի (Ք. ա. 1116-
1090 թթ.) ժամանակ, որը նորից արշավել Էր Ալզիի դեմ և այն հար-
կատու Էր դարձրել6: Թիգլաթինըպալասար 1-ինը չափազանցումնե-
րով Է նկարագրել Ալզիի նվաճումը: Հ ետաքր ք ի ր Է այն փաստը, որ 
այդպիսի, իբրև թե կործանարար արշավանքից հետո Ալզին նո-
րից հրաժարվել Էր հարկ վճարել Ասորեստանին, ինչն ստիպել Էր 
Թիգլաթպալասար 1-ինին երկրորդ անգամ արշավել Ալզիի վրա: 

1 И. М. Дьяконов, Вестник с. 267. 
2 Л. Головлева, укз. соч., с. 86. 

Երկրորդ արշավանքի ժամանակ Թիգլաթպալասարը «նվա-
ճում, հրի ու սրի է մատնում Ալզին, որը հրաժարվել էր հարկ վճարել 
իրեն»1: 

ն մ ա ն ա տ ի պ արձանագրություն է թողել նաև Ադադներարի ll-ը 
(Ք.ա. 911-890 թթ.)՝, նույնպես խոսելով Ալզին իրեն ենթարկելու և 
հարկատու դարձնելու մասին2: 

Նման հաղորդումները ցույց են տալիս, որ ասուրական իշխա-
նության թուլացման հետ մեկտեղ ավելի էր ուժեղանում Աղձնիքի 
ա զ ա տ լինելու ձգտումն, ինչը ցույց է տալիս նրա հ ա ճ ա խ ա կ ի ան-
հնազանդությունն Ասորեստանին: Այնուամենայնիվ, Ալզին աստի-
ճանաբար սկսում է թուլանալ Ասորեստանի հաճախակի հարձա-
կումների հետևանքով: 

Խոսելով փո ք րասիական պետությունների առևտրական հա-
րաբերությունների մասին՝ 0. Գեռնին և հիմնվելով սեպագիր արձա-
նագրությունների վրա՝ նշում է, որ այդ համե մատաբար փո ք ր թա-
գավորություններն, ունենալով մետաղի հարուստ պաշարներ , ապ-
րանքափոխանակութ յո ւն էին անում Միջագետքի ք ա ղ ա ք ն ե ր ի հետ՝ 
մետաղը փոխանակե լ ո վ միջւսգետքյան անագի և գործվածքների 
հետ: Ալզին ունենալով հարուստ մետաղահանքեր ՝ հնարավոր է 
նույնպես մասնակցել է այդ առևտրին3: 

Այսպիսով՝ խ եթական և ասորեստանյան սեպագիր արձա-
նագրությունները թույլ են տալիս եզրակացնել, որ մ.թ.ա. II հազ. 
երկրորդ կեսին Ալզին եղել է Հա յաստանի արևմտյան և հարավ-
արևմտյան հատվածի ք ա ղ ա ք ա կ ա ն և ռազ մավարական կարևոր 
բաղադրամասերից մեկը: Առաջին հերթին այն ուներ ա շխարհագ -
րական բարենպաստ դիրք, որն երկրամասը դարձնում էր անառիկ 
թշնամիների հարձակումների ժամանակ , երկրորդ՝ Ալզիում լավ 
զ ա ր գ ա ց ա ծ էր մետաղի արդյունաբերությունը (ԱնգեղՏան մեւոա-
ղահանքերը), ինչը հնարավորություն էր տալիս նրան ունենալ զար-
գ ա ց ա ծ զինագործություն, և երրորդ՝ Ալզին համե մատաբար 
առևտրական լավ հարաբերությունների մեջ էր հարևան երկրների 
հետ: 

1 И. М. Дьяконов, Вестник ...,с. 267. 
2 Նույն տեղում, с. 271. 
3 О. Герни, укз. соч., с. 37. 

ГАГИК МИКАЕЛЯН 
ИИ НАН РА 

АЛДЗНИК В ЗАВОЕВАТЕЛЬНЫХ ПЛАНАХ ХЕТТСКОГО 
И АССИРИЙСКОГО ГОСУДАРСТВ (XIV-IX вв. до н. э.) 

РЕЗЮМЕ 

Алдзник, один из 15 ашхаров (провинция) Великой Армении, 
имел важное значение в оборонной системе страны. Государствен-
ная граница, окаймляющая с юга провинцию Алдзник, проходила 
по Западному Тигру. С запада, севера и востока Алдзника соот-
ветственно находились другие провинции Великой Армении - Цопк, 
Туруберан и Мок. 

Хеттские и ассирийские клинописные надписи позволяют 
заключить, что в западной и юго-западной части древней Армении 
во второй половине II тыс. до н.э. Алзи (Алдзник) являлся важной 
политической единицей, определяемой благоприятным страте-
гическим положением, металлообработкой и торговыми отноше-
ниями с соседними странами. 

